Insiden Pesawat Mas Hilang Turut Mendapat Perhatian Indonesia

JAKARTA, 8 Mac (Bernama) -- Insiden pesawat Malaysia Airlines (MAS) yang dilapor hilang
ketika dalam penerbangan ke Beijing awal hari ini turut mendapat perhatian Indonesia.

Demikian dinyatakan Menteri Luar Negeri Indonesia Marty Natalegawa.

"Kami merasa keprihatinan dan mendoakan keselamatan bagi seluruh penumpang pesawat
berkenaan," kata Marty seperti dipetik akhbar harian tempatan, Kompas.com pada Sabtu.

Marty juga mengesahkan pihaknya sudah menerima senarai tujuh nama warga Indonesia yang
berada di dalam pesawat itu dan memaklumkan MAS sedang menghubungi kesemua keluarga
penumpang berkenaan.

Beliau juga sudah mengarahkan Kedutaan Besar Republik Indonesia (KBRI) Kuala Lumpur dan
KBRI Beijing untuk terus memantau perkembangan usaha mencari pesawat itu.

Pesawat MH370 dari Kuala Lumpur ke Beijing, yang membawa 227 penumpang dan 12 anak
kapal, hilang daripada radar selepas berlepas dari Lapangan Terbang Antarabangsa Kuala
Lumpur pada 12.41 pagi.

Pesawat itu sepatutnya mendarat di Beijing pada 6.30 pagi.

